
ტესტი ისტორიაში

ერთიანი ეროვნული გამოცდები 

2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი. 

ყურადღებით გაეცანით ტესტის ყოველი დავალების ინსტრუქციას, კარგად გაიაზრეთ თითოეული დავალების მოთხოვნა და შემდეგ დაიწყეთ მუშაობა. 

ტესტის მაქსიმალური ქულაა  60.

ტესტზე სამუშაოდ გეძლევათ 2  საათი და 40 წუთი.

გისურვებთ წარმატებას!

 დამატებითი სესია

ინსტრუქცია დავალებებისათვის № 1-35.     

თითოეულ კითხვაზე მოცემულია ოთხი სავარაუდო პასუხი. მათგან მხოლოდ ერთია სწორი. თქვენ 

მიერ არჩეული პასუხის მონიშვნის ერთადერთი გზა პასუხების ფურცელზე სათანადო უჯრაში X 

ნიშნის დასმაა. არც ერთი სხვა აღნიშვნა, ჰორიზონტალური თუ ვერტიკალური ხაზები, შემოხაზვა და 

ა.შ. ელექტრონული პროგრამის მიერ არ აღიქმება. თუ გსურთ პასუხების ფურცელზე მონიშნული 

პასუხის გადასწორება, მთლიანად გააფერადეთ უჯრა, რომელშიც დასვით X ნიშანი და შემდეგ 

მონიშნეთ პასუხის ახალი ვარიანტი (დასვით X ნიშანი ახალ უჯრაში). შეუძლებელია, ხელმეორედ 

აირჩიოთ ის პასუხი, რომელიც გადაასწორეთ. თითოეული დავალება 1 ქულით ფასდება. 

(1) 1. აფრიკის კონტინენტზე მდებარე რომელ ქვეყანასთან ჰქონდა ურთიერთობა ძველი ეგვიპტის 

სამეფოს?  

 

ა) ელამთან; 

ბ) ტიმბუქტუსთან; 

გ) ნუბიასთან; 

დ) ადალთან.  

(1) 2. რომელი სახელმწიფოს მეფის  წარწერებში მოიხსენიება „ნაირის ქვეყნები“?  

 

ა) ასურეთის; 

ბ) სპარსეთის; 

გ) ხეთების; 

დ) მითანის. 

(1) 3. რა გააკეთა კიროს II-მ ბაბილონის აღების შემდეგ?  

 

ა) აღადგინა დაკიდებული ბაღები და ქალაქის მოსახლეობას მფარველობის სანაცვლოდ ხარკი 

მოსთხოვა; 

ბ) ბაბილონში  მანამდე ტყვედ წაყვანილ მოსახლეობას სამშობლოში დაბრუნების ნება მისცა;  

გ) ქალაქს პოლისის სტატუსი მიანიჭა და ამიტომ ყველა მცხოვრები თავისუფალ მოქალაქედ 

გამოცხადდა; 

დ) თავი ბაბილონის მეფედაც გამოაცხადა და ამონ-რას ზიკურათში მსხვერპლი შესწირა. 

(1) 4. რომელი მსჯელობაა მართებული თემისტოკლეს შესახებ?  

 

ა) ცნობილი ათენელი მოღვაწე იყო, რომელიც მხარს უჭერდა სპარსელთა წინააღმდეგ ბრძოლის 

გაგრძელებას და მიაღწია კიდეც მათ დამარცხებას სალამინის ბრძოლაში; 

ბ) ყველაზე სახელგანთქმული კორინთელი ორატორი იყო, რომელიც სპარსეთის მოწინააღმდეგეთა 

მეთაურად ითვლებოდა და მარათონის ბრძოლაშიც მიიღო მონაწილეობა; 

გ) გამოცდილი სამხედრო მეთაური იყო, რომელსაც სპარტელებმა სპარსეთის წინააღმდეგ ომის 

წარმართვა ანდეს და პლატეასთან ბრძოლაში სასიკვდილოდ დაიჭრა; 

დ) ერთადერთი სტრატეგოსი იყო, რომელიც ალყაშემორტყმულ თებეში დარჩა და ბოლომდე იცავდა 

ქალაქს, სანამ ატიკის დანარჩენი პოლისები ჯარს აგროვებდნენ. 

(1) 5. რომელი ინფორმაციაა მართებული პელოპონესის ომის დროს სიცილიაზე გამართული ბრძოლის 

შესახებ?  

 

ა) პალერმოს მისადგომებთან სპარტელების არმია დამარცხდა; 

ბ) სირაკუზასთან ათენის ფლოტმა მძიმე მარცხი იწვნია;  

გ) რეგიუმთან გამართული ბრძოლა უშედეგოდ დასრულდა; 

დ) კატანიასთან საზღვაო კავშირმა დაამარცხა პელოპონესის გაერთიანებული ფლოტი. 

(1) 6. რომელ მოვლენას უკავშირდება ელინისტური ეპოქის დაწყება?  

 

ა) პუნიკურ ომებს; 

ბ) აქემენიანთა სახელმწიფოს შექმნას; 

გ) ილირიულ ომებს; 

დ) ალექსანდრე მაკედონელის გარდაცვალებას. 

(1) 7. ვინ დაამარცხა ფარნავაზმა?  

 

ა) სელევკე, იგივე სელევკოსი; 

ბ) ლისიმაქე, იგივე ლისიმაქოსი; 

გ) აზო, იგივე აზონი; 

დ) პტოლემე, იგივე პტოლემაიოსი. 

 

 

 

 

 

 



10 

 

(1) 8. რომის სახელმწიფო მმართველობის სისტემის რომელი ორგანო არსებობდა ჯერ კიდევ მეფეთა 

ხანაში?  

 

ა) კონსულატი; 

ბ) აგორა; 

გ) სენატი; 

დ) ალტინგი. 

(1) 9. რომელი ინფორმაციაა  მართებული ძვ. წ. II საუკუნის დასაწყისში მოღვაწე ანტიოქოსის შესახებ?  

 

ა) მაკედონიის უკანასკნელი მეფე იყო, რომელიც რომაელებთან ომში დაიღუპა; 

ბ) სელევკიდების სახელმწიფოს მეფე იყო, რომელმაც მარცხი იწვნია რომთან ბრძოლაში; 

გ) პტოლემაიოსების ეგვიპტის მეფე იყო, რომელმაც შეძლო რომაელთა დამარცხება; 

დ) პონტოს მეფე იყო, რომლის დროსაც მისი სამეფო რომის პროვინციად იქცა. 

(1) 10. რომელი ინფორმაციაა მართებული ლუკულუსის შესახებ? 

ა) სახალხო ტრიბუნი იყო, რომელმაც შემოიღო კანონი მიწის შესახებ, მაგრამ ამით უკმაყოფილო 

სენატორებმა მოკლეს; 

ბ) კონსული იყო, რომლის მმართველობის დროსაც რომმა საბოლოოდ დაამარცხა უმთავრესი 

მოწინააღმდეგე კართაგენი; 

გ) უმაღლესი პონტიფიკოსი იყო, რომელმაც რელიგიური რეფორმა გაატარა და მონოთეიზმის შემოღება 

სცადა; 

დ) რომაელი სარდალი იყო, რომელიც წარმართავდა სამხედრო მოქმედებებს სომხეთის მეფის 

წინააღმდეგ. 

(1) 11. ქართლის რომელმა მეფემ დაიმორჩილა ძიდრიტების ქართული ტომით დასახლებული 

ტერიტორია შავი ზღვის სანაპიროზე?  

 

ა) მირიანმა; 

ბ) არტაგმა; 

გ) ფარსმან ქველმა; 

დ) რევ მართალმა. 

(1) 12. ვინ იყო ეგრისში მიმდინარე დიდი ომიანობის დროს მოღვაწე ფარტაძი?  

 

ა) მხედართმთავარი, რომელიც მეფის მკვლელობისთვის შურისძიებას მოითხოვდა და ირანელების 

მოკავშირეობას უჭერდა მხარს;  

ბ) დიდებული, რომელიც მეფის მკვლელობის შემდეგაც მხარს უჭერდა ბიზანტიელებთან ერთად 

ბრძოლის გაგრძელებას; 

გ) სასულიერო პირი, რომელიც ირანელებმა შეიპყრეს და სიკვდილით დასაჯეს, რადგან უარი თქვა 

მაზდეანობის მიღებაზე; 

დ) ვაჭარი, რომელმაც ბიზანტიელებს საიდუმლო ბილიკები უჩვენა და დასავლეთ საქართველოში 

შემოუძღვა. 

(1) 13. რამ შეუწყო ხელი „დაცვის სიგელის“ დადებიდან მალევე ქართლიდან არაბთა დროებით 

განდევნას?  

 

ა) ბიზანტიელთა სამხედრო დახმარებამ; 

ბ) ჰუნების მიერ არაბთა დამარცხებამ; 

გ) პართიაში დაწყებულმა ანტიარაბულმა აჯანყებამ; 

დ) სახალიფოში დაწყებულმა შინაომმა. 

(1) 14. რომელი ინფორმაციაა მართებული კარლოს დიდის შესახებ? 

 

ა) დააარსა ევროპაში პირველი უნივერსიტეტი; 

ბ) პუატიეს ბრძოლაში დაამარცხა არაბები; 

გ) რომის პაპმა იმპერატორად აკურთხა;  

დ) მხარი დაუჭირა დიდ სქიზმას. 

(1) 15. ვისი მმართველობის პერიოდში მიაღწია სელჩუკთა სახელმწიფომ მაქსიმალურ სიძლიერეს?  

 

ა) ჩაღრი ბეგის; 

ბ) თოხთამიშის;  

გ) მალიქშაჰის; 

დ) ყილიჩ არსლანის. 

(1) 16. რომელი ფაქტია მართებული ჯვაროსანთა მიერ პირველ ლაშქრობაში მიღწეული წარმატების 

შესახებ?  

 

ა) აიღეს ანტიოქია; 

ბ) დაამარცხეს სალადინი; 

გ) დაიპყრეს კონსტანტინოპოლი; 

დ) ბალკანეთიდან განდევნეს ოსმალები. 

(1) 17. ერთიანი საქართველოს რომელმა მეფემ გადმოიტანა სახელმწიფოს დედაქალაქი თბილისში? 

ა) ბაგრატ III-მ; 

ბ) დავით IV-მ; 

გ) გიორგი III-მ; 

დ) გიორგი V-მ. 

(1) 18. რომელი ფაქტი არ არის მართებული რუსუდან მეფესა და მონღოლებს შორის დადებული ზავის 

პირობების შესახებ? 

 

ა) საქართველოს ყოველწლიური ფულადი ხარკი უნდა გადაეხადა მონღოლებისათვის;  

ბ) დასავლეთ საქართველოში მონღოლთა ლაშქარი უნდა ჩამდგარიყო; 

გ) მონღოლები დავით რუსუდანის ძეს საქართველოს მეფედ ცნობდნენ;  

დ) რუსუდან მეფე მონღოლთა ყაენის უზენაესობას აღიარებდა.  

(1) 19. რომელი მსჯელობაა მართებული XIV საუკუნეში საქართველოში მონღოლთა ბატონობის 

დასრულების შესახებ?  

 

ა) ბათო ყაენის სიკვდილის შემდეგ ოქროს ურდოში ძალაუფლებისათვის ბრძოლა დაიწყო, რაც 

საქართველოს მეფემ გამოიყენა და ქვეყნიდან მონღოლები განდევნა; 

ბ) თემურ ლენგის მიერ ოქროს ურდოს დაპყრობის შემდეგ მონღოლმა მოხელეებმა და ჯარმა 

საქართველო დატოვეს, რაც მათი საუკუნოვანი ბატონობის დასასრული იყო; 

გ) ქართველთა მიერ გარნისის ბრძოლაში მონღოლების დამარცხების შემდეგ ილხანთა ყაენი 

იძულებული გახდა საქართველოს სამეფოს დამოუკიდებლობა ეცნო; 

დ) საქართველოს მეფემ ისარგებლა ილხანთა საყაენოს დასუსტებითა და დაშლით და ქვეყანა 

მონღოლთა ბატონობისაგან გაათავისუფლა. 

(1) 20. სხვა მიზეზებთან ერთად რატომ ცდილობდა ბიზანტიის იმპერატორი იოანე VIII აღედგინა 

ერთობა აღმოსავლურ და დასავლურ ეკლესიებს შორის, რომლის მისაღწევად ფლორენციის უნიასაც კი 

დათანხმდა?  

 

ა) ეკლესიების გაერთიანების შემთხვევაში კაროლინგებს იმპერატორის ტიტული ჩამოერთმეოდათ, 

ხოლო თავად ერთადერთი იმპერატორი იქნებოდა ქრისტიანულ სამყაროში; 

ბ) საეკლესიო ერთობის აღდგენის შემთხვევაში რომის პაპი თანახმა იყო ჯვაროსანთა მიერ პალესტინაში 

დაპყრობილი მიწების ნაწილი იმპერატორისათვის გადაეცა; 

გ) იმპერატორს სურდა ევროპელთაგან სამხედრო დახმარება მიეღო, რათა ბიზანტია ოსმალთა 

აგრესიისაგან დაეცვა და კონსტანტინოპოლის დაცემა არ დაეშვა; 

დ) ევროპელი მეფე-მთავრები ბიზანტიის იმპერატორს ხატმებრძოლთა წინააღმდეგ ბრძოლაში ჯარითა 

და ფულით დახმარებას ჰპირდებოდნენ. 

(1) 21. რომელი ინფორმაციაა მართებული ოდიშის სამთავროს შესახებ?  

 

ა) ამასიის ზავის მიხედვით ოდიშის სამთავრო ოსმალეთის იმპერიის გავლენის სფეროში მოექცა; 

ბ) აწარმოებდა თავდაცვით ომებს სელჩუკთა სასულთნოს წინააღმდეგ, რომელსაც ფოთის ციხის 

დაკავება სურდა; 

გ)  ადრიანოპოლის ზავით ოდიშის სამთავრო ირანის ვასალობისგან საბოლოოდ გათავისუფლდა; 

დ) პირველი პოლიტიკური ერთეული იყო დასავლეთ საქართველოში, რომელიც რუსეთის იმპერიამ 

გააუქმა. 

 

 

 

 



24 

 

(1) 22. რომელი მსჯელობა არ არის მართებული გერმანიაში პროტესტანტული რეფორმაციის შესახებ?  

 

ა) გერმანიაში დაწყებული ამ მოძრაობის ერთ-ერთი გამომწვევი მიზეზი ინდულგენციებით ვაჭრობა 

გახდა;  

ბ) პროტესტანტული რეფორმაციის წარმატების ერთ-ერთი მიზეზი გერმანელ თავადთა ნაწილის მიერ 

მისი მხარდაჭერა იყო;  

გ) აუგსბურგის რელიგიურმა ზავმა ყველა მთავარს თავის სამფლობელოში კათოლიკობასა და 

პროტესტანტობას შორის არჩევის თავისუფლება მიანიჭა;  

დ) პროტესტანტული რეფორმაციის მიზნებს შორის ახალი ჯვაროსნული ლაშქრობის ორგანიზება და 

ვენის ოსმალთაგან გათავისუფლებაც იყო. 

(1) 23. ვისი დახმარებით დაიკავა ქართლის ტახტი როსტომმა XVII საუკუნეში? 

ა) მოსკოვის დიდი მთავრის; 

ბ) ირანის შაჰის; 

გ) ოსმალეთის სულთნის; 

დ) ყირიმის ხანის. 

(1) 24. საფრანგეთის რომელი მეფის  მმართველობისას იყო პირველი მინისტრი კარდინალი რიშელიე?  

 

ა) ფილიპე IV-ის; 

ბ) ფრანსუა I-ის; 

გ) შარლ IX-ის; 

დ) ლუი XIII-ის. 

(1) 25. რა აუცილებელი პირობით ადიოდნენ ქართლის ტახტზე XVII საუკუნის 30-იანი წლებიდან 

ბაგრატიონები?  

 

ა) სულთნისათვის ყოველწლიური ხარკის გადახდის; 

ბ) ხალიფას კარზე საჩუქრად ქალ-ვაჟების გაგზავნის; 

გ) მემკვიდრის მძევლად გაგზავნის; 

დ) ისლამის მიღების. 

(1) 26. სად მოიპოვებდნენ ლითონის მადანს ქართლ-კახეთის სამეფოში XVIII საუკუნის მეორე 

ნახევარში?  

 

ა) ახტალაში; 

ბ) რუსთავში;  

გ) ცხინვალში;  

დ) სიღნაღში. 

(1) 27. რომელი დინასტიის მმართველობა აღდგა საფრანგეთში ნაპოლეონის გადადგომის შემდეგ?  

 

ა) ბურბონების; 

ბ) ვალუების; 

გ) არმანიაკების; 

დ) ბურგონიონების.  

(1) 28. რომელი ინფორმაციაა მართებული ავსტრიის იმპერიაში 1848 წლის რევოლუციის შესახებ?  

 

ა) იმპერიაში შემავალი სხვადასხვა ერის მიერ დამოუკიდებლობის მისაღწევად დაწყებული მოძრაობა 

მარცხით დასრულდა; 

ბ) საფრანგეთის იმპერატორის სამხედრო დახმარებით ავსტრიამ კოლონიების დიდი ნაწილი 

შეინარჩუნა; 

გ) იმპერატორმა ხელი მოაწერა კონსტიტუციას, რომელიც მოქალაქის ძირითადი უფლებების დაცვას 

უზრუნველყოფდა; 

დ) პარლამენტმა მიიღო ახალი კონსტიტუცია და იმპერიაში კონსტიტუციური მონარქია დამყარდა. 

(1) 29. რომელ სახელმწიფოში განვითარებული მოვლენაა ცნობილი „ივლისის მონარქიის“ 

სახელწოდებით?  

 

ა) გერმანიაში; 

ბ) ინგლისში; 

გ) საფრანგეთში; 

დ) იტალიაში. 

(1) 30. სხვა მიზეზებთან ერთად რატომ ეწინააღმდეგებოდა სამხრეთის შტატები მონათმფლობელობის 

გაუქმებას აშშ-ში? 

ა) პლანტაციური მეურნეობის წარმოება, რომელსაც სამხრეთის შტატების ეკონომიკა ეფუძნებოდა, 

მონათა შრომაზე იყო დამყარებული; 

ბ) პირველ კონტინენტურ კონგრესზე მიღებული კონსტიტუციის შეცვლა არ სურდათ, რომლითაც 

მონობა დაკანონებული იყო; 

გ) არსებობდა გათავისუფლებულ მონებსა და ადგილობრივ ინდიელებს შორის მწვავე დაპირისპირების 

საფრთხე; 

დ) დიდი რაოდენობის ფულადი კომპენსაციის გადახდა მოუწევდათ, ეს კი მათ შესაძლებლობებს 

აღემატებოდა. 

(1) 31. ვინ იყო ჯუზეპე გარიბალდი? 

ა) იტალიის გაერთიანების შემდეგ სახალხო პლებისციტით არჩეული მთავრობის მეთაური; 

ბ) პიემონტ-სარდინიის პრემიერ-მინისტრი, რომელიც იტალიის გაერთიანებას ცდილობდა; 

გ) რევოლუციონერი, რომელმაც აჯანყება მოაწყო იტალიის მეფის წინააღმდეგ და სახელმწიფოში 

რესპუბლიკური წყობა დაამყარა; 

დ) იტალიელი პატრიოტი და ერთ-ერთი სამხედრო ლიდერი ქვეყნის გაერთიანებისათვის ბრძოლაში. 

(1) 32. რომელი ინფორმაციაა მართებული თერგდალეულთა მოღვაწეობის შესახებ?  

 

ა) დააარსეს კავკასიის მუზეუმი; 

ბ) გამოსცეს პირველი ქართულენოვანი ენციკლოპედია; 

გ) გამოსცემდნენ ჟურნალს  „ტფილისის უწყებანი“; 

დ) დააარსეს „წერა-კითხვის გამავრცელებელი საზოგადოება“. 

(1) 33. რა შედეგით დასრულდა ინდოსტანის ნახევარკუნძულის დეკოლონიზაციის პროცესი XX 

საუკუნის 40-იან წლებში? 

 

ა) გამოცხადდა გარდამავალი პერიოდი, რომლის კონტროლიც გაეროს სპეციალურ მისიას დაეკისრა;  

ბ)  ერთა ლიგის მიერ მიღებული დადგენილების მიხედვით ინდოეთი ეთნიკური ნიშნით რამდენიმე 

ავტონომიურ პოლიტიკურ ერთეულად დაიყო; 

გ) დიდი ბრიტანეთის ჩარევით, რელიგიური ნიშნის გათვალისწინებით ორი დამოუკიდებელი 

სახელმწიფო - ინდოეთი და პაკისტანი ჩამოყალიბდა; 

დ) საფრანგეთის  სხვა ყოფილ კოლონიებთან ერთად  ინდოეთი  თანამეგობრობის წევრი  სახელმწიფო 

გახდა. 

(1) 34. რაში გამოიხატა საბჭოთა კავშირის წარმატება კოსმოსის ათვისების საქმეში XX საუკუნის 50-იან 

წლებში? 

ა) კოსმოსში გაუშვეს პირველი ხელოვნური თანამგზავრი; 

ბ) მთვარეზე პირველი საბჭოთა ასტრონავტი დაეშვა; 

გ) შექმნეს პირველი მრავალჯერადი გამოყენების კოსმოსური ხომალდი; 

დ) დაიწყო კოსმოსში სამხედრო თავდაცვითი ფარის შექმნის პროექტი. 

(1) 35. რა ეწოდებოდა პოლიტიკურ ორგანიზაციას, რომელმაც გაიმარჯვა 1990 წლის 28 ოქტომბერს 

საქართველოში ჩატარებულ არჩევნებში? 

ა) მოქალაქეთა კავშირი; 

ბ) ძლიერი საქართველო - დამოუკიდებელი სამშობლო; 

გ) საქართველოს აღორძინების კავშირი; 

დ) მრგვალი მაგიდა - თავისუფალი საქართველო. 

 რუკა და კითხვები იხილეთ შემდეგ გვერდებზე 

ინსტრუქცია დავალებისათვის № 36. 

დავალებაში მოცემულია რუკა, რომელსაც ახლავს ექვსი კითხვა. თითოეულ კითხვაზე მოცემულია 

ოთხი სავარაუდო პასუხი. მათგან მხოლოდ ერთია სწორი. თქვენ მიერ არჩეული პასუხის მონიშვნის 

ერთადერთი გზა პასუხების ფურცელზე სათანადო უჯრაში X ნიშნის დასმაა. არც ერთი სხვა აღნიშვნა, 

ჰორიზონტალური თუ ვერტიკალური ხაზები, შემოხაზვა და ა.შ. ელექტრონული პროგრამის მიერ არ 

აღიქმება. თუ გსურთ პასუხების ფურცელზე მონიშნული პასუხის გადასწორება, მთლიანად 

გააფერადეთ უჯრა, რომელშიც დასვით X ნიშანი და შემდეგ მონიშნეთ პასუხის ახალი ვარიანტი 

(დასვით X ნიშანი ახალ უჯრაში). შეუძლებელია, ხელმეორედ აირჩიოთ ის პასუხი, რომელიც 

გადაასწორეთ. თითოეული კითხვა 1 ქულით ფასდება. დავალების მაქსიმალური ქულაა - 6. 

 კითხვები იხილეთ შემდეგ გვერდზე გადასვლა კითხვებზე:   1   2   3   4    5    6        

(1) 36.1 რომელი ისტორიული მოვლენა არის ასახული რუკაზე? 

ა) პირველი მსოფლიო ომი; 

ბ) ოპიუმის პირველი ომი; 

გ) მეორე მსოფლიო ომი; 

დ) ოპიუმის მეორე ომი. 

დაბრუნება რუკაზე   

(1) 36.2. რომელი სახელწიფოა აღნიშნული რუკაზე წითელი ფერით? 

 

ა) იაპონიის იმპერია;  

ბ) კორეის სამეფო; 

გ) ცინის იმპერია;  

დ) სიამის სამეფო. 

 

 

 

 

დაბრუნება რუკაზე 

(1) 36.3. რომელი სახელმწიფოების ჯარების წინსვლა არის ასახული რუკაზე ლურჯი და მწვანე ფერის 

ისრებით? 

 

ა) დიდი ბრიტანეთისა და აშშ-ის; 

ბ) სსრკ-ისა და აშშ-ის; 

გ) მონღოლეთისა და სსრკ-ის; 

დ) დიდი ბრიტანეთისა და მონღოლეთის. 

 

 

 

დაბრუნება რუკაზე 

(1) 36.4. რუკის მიხედვით, რომელი კუნძულიდან შეიჭრა წითელი ფერით აღნიშნული სახელმწიფოს 

ჯარები ფილიპინებზე?  

 

ა) ივო ძიმადან; 

ბ) ტაივანიდან; 

გ) პალაუდან; 

დ) ოკინავადან. 

 

 

 

დაბრუნება რუკაზე 

(1) 36.5. რუკის მიხედვით, რომელი ქალაქიდან განდევნა ჩინეთის არმიამ წითელი ფერით აღნიშნული 

სახელმწიფოს ჯარი? 

ა) ტოკიოდან; 

ბ) პეკინიდან; 

გ) ჩანშადან; 

დ) ჩუნცინიდან. 

დაბრუნება რუკაზე

(1) 36.6. რუკის მიხედვით, რომელი კუნძული იყო გაყოფილი ორ სახელმწიფოს შორის? 

 

ა) მიდუეი; 

ბ) ოკინავა; 

გ) ჰავაი;  

დ) სახალინი. 

 

 

 
დაბრუნება რუკაზე 

ინსტრუქცია დავალებებისათვის № 37. ყურადღებით წაიკითხეთ დავალება და უპასუხეთ დასმულ კითხვებს. 

37.1 კითხვაზე უპასუხეთ კონკრეტულად მოთხოვნილი მიზეზი ან შედეგი. ზოგადი ხასიათის მიზეზისა და 

შედეგის დასახელება არ შეფასდება. ამასთანავე, პასუხი არ უნდა შეიცავდეს ფაქტობრივ შეცდომას.  

37.2 და 37.3 დავალებები შეფასდება მხოლოდ იმ შემთხვევაში, თუ პასუხებს ახლავს ლოგიკური არგუმენტები, 

რომლებიც არ შეიცავს ფაქტობრივ შეცდომას. მხოლოდ დასახელება, არგუმენტის გარეშე, არ ფასდება. 

37.4 დავალება არ შეფასდება შემდეგ შემთხვევებში: ა) მოტანილია მხოლოდ ანალოგია და არ არის 

დასასაბუთებლად მოტანილი ფაქტები; ბ) მოტანილია ფაქტები ანალოგიის დასასაბუთებლად, მაგრამ არ არის 

დასახელებული თავად ანალოგია; გ) დასახელებული ანალოგია და დასასაბუთებლად მოტანილი ფაქტები 

ურთიერთშეუსაბამოა. 

დავალების მაქსიმალური ქულაა - 5. 

დავალება 37. 

XV-XVI საუკუნეებში ევროპას დიდი საფრთხე შეუქმნა ოსმალეთის აგრესიამ. 

კითხვები: 

(1) 37.1. დაასახელეთ ოსმალთა აგრესიის ერთი კონკრეტული შედეგი, გარდა პოლიტიკურისა. 

(1) 37.2. ახსენით, ვისთვის შეიძლება ყოფილიყო დადებითი შედეგის მომტანი ოსმალთა აგრესია, გარდა 

თავად ოსმალებისა? აუცილებლად მოიტანეთ არგუმენტი თქვენი მოსაზრების განსამტკიცებლად. 

(1) 37.3. ახსენით, კონკრეტულად ვისთვის შეიძლება ყოფილიყო ოსმალების აგრესია უარყოფითი 

შედეგის მომტანი? აუცილებლად  მოიტანეთ არგუმენტი საკუთარი მოსაზრების განსამტკიცებლად. 

(2) 37.4. VII-X საუკუნეების ევროპის ისტორიაში დაასახელეთ ოსმალეთის აგრესიის ანალოგიური 

მოვლენა და მოიტანეთ ორი ფაქტი ამ ანალოგიის დასასაბუთებლად. 

ინსტრუქცია დავალებისათვის №38. 

ყურადღებით წაიკითხეთ ქვემოთ მოყვანილი ისტორიული დოკუმენტი, გაიაზრეთ ტექსტი 

და უპასუხეთ კითხვებს. პასუხები ჩაწერეთ პასუხების ფურცლის შესაბამის ადგილას. 

დავალების მაქსიმალური ქულაა 14. 

 ისტორიული დოკუმენტი და კითხვები იხილეთ შემდეგ გვერდებზე

 ნაწყვეტი პლატონ იოსელიანის თხზულებიდან 

შემდგომად გარდაცვალებისა მეფისა სოლომონ I-

ისა, მოვიდნენ იმერეთით ექვთიმე გენათელი, დოსითე-

ოს ქუთათელი, სარდალი ქაიხოსრო წერეთელი, სახლ-

თუხუცესი ზურაბ წერეთელი, სეხნია წულუკიძე, იოანე 

აბაშიძე, იოანე აგიაშვილი, ქაიხოსრო ჩიჯავაძე და სხვა-

ნი. ითხოვდნენ, რადგანაც არ სურს მეფესა მიმტაცებე-

ლი ტახტისა დავით, ინებოს და შეიერთოს თავისად სამ-

ეფო იმერეთი. დესპანნი იმერთა არწმუნებდნენ მეფესა, 

რომ სამეფო იმერეთისა მოელის სიხარულითა და მხი-

არულებითა საქმისა ამის დასრულებას. თვით მთა-

ვართა  გურიისა და ოდიშისა სურთ და სწყურიათ ეს. 

მეფემ უგდო ყური და ნაცვლად პასუხისა ბრძანა, 

იქმნეს გარჩევა საქმისა. დანიშნულ დღეს კათოლიკოსი, 

მღვდელმთავარნი, თავადნი, სარდალნი, სახლთუხუცე-

სნი, მდივან-ბეგნი ქართლ-კახეთისა, შეიკრიბნენ 

გადასვლა კითხვებზე:   1   2   3   4    5    6    7    8    9    10     

სამეფო პალატაში და შევიდნენ განსჯასა. 

პირველი და ძლიერი ხმა ერთობისათვის იყო ჭაბ-

უა ორბელიანისა. მას დაეთანხმნენ კათოლიკოსი ანტო-

ნი, სარდალი დავით ყაფლანიშვილი, სოლომონ ლიონი-

ძე და სხვანი. მეფე სდუმდა და ბრძანა ჭაბუამ, „ნუ ჰყოვ-

ნი მეფეო! მეფე ერისათვის და არა ერი მეფისათვის. ერი 

იმერთა ითხოვს ერთობასა და კავშირს. ვითარ ეტყვის 

მეფე უარს? რისთვის არ მიიღებთ თხოვნას? ვიცი და 

მესმის აზრი თქვენი, როგორ წავართვა მეფობა შვილი-

შვილსა ჩემსა? ბედნიერება ერისა ითხოვს ერთობასა, 

ძლიერება მეფისა არის ერთა დაკავშირება.“ მუხრანის 

ბატონმა იოანემ მოახსენა კრებას, „დაკავშირება იმერეთ-

ისა ძნელია. ჩვენ ვერ მოგვივლია ჩვენთვის, ვითარ მო-

ვუაროთ იმერეთს?“ სარდალმან დავით, განრისხებულ-

მან, წარმოსთქვა სიტყვა, „აღიარებს მუხრან-ბატონი რომ 

ვერ მოუვლის იგი დღეს ქვეყანას თავისი ხრმლითა და 

ტექსტის გაგრძელება იხილეთ შემდეგ გვერდზე 

ბაირაღით. მოვა დრო და მოსცემს ღმერთი სხვა მუხრან-

ბატონს, რომლის ხრმალი უფრო მჭრელი იქნება.“ სიტყ-

ვამან ამან გამოიწვია ამბოხი. გაანაწყენა მეფე. მეფე წა-

მოდგა და შევიდა სხვასა ოთახსა. დაიშალა შეკრება 

პირველი. 

 გაიგო დედოფალმან დარეჯან ეს საუბარი. დაიბარა 

ჭაბუა. იტყოდა ჭაბუა, „არა, ბატონო დედოფალო, ვერ 

შევიქმნები ორგული. აზრი ჩემი დარჩება უცვლელად. 

ვიყო და მერქვას მრჩეველი მეფისა და ვურჩევდე რაიმე 

ბოროტს? ვარ შვილი ქვეყნისა და ერთგული მეფისა. 

ამისთვის გავბედავ, ვიტყვი და უშიშრად მოვახსენებ 

მეფესა ჩემსა სიტყვათა ამათ.“ 

 იმერელნი დესპანნი მიუთხრობდნენ დედოფალსა 

იმერეთისა მდგომარეობასა და სრულიად დაღუპვასა, 

უკეთუ არ მოხდებოდა ერთობა. დედოფალი ბრძანებდა 

 

 გადასვლა კითხვებზე:   1   2   3   4    5    6    7    8    9    10     

უარსა და იტყოდა, ვერ წავართმევთ იმერეთის 

გვირგვინს შვილიშვილს. 

 დღესა მესამესა იყო მეორე შეკრება. ჭაბუა კვლავ 

იტყოდა იმავეს. კათოლიკოსი ანტონი ამტკიცებდა მის 

აზრს. მაშინ მეფემ უბრძანა ძესა გიორგის, „რასა იტყვი, 

გიორგი, შენ?“ „ხელმწიფეო ჩემო! შეერთება იმერეთისა 

ქართლისადმი არის სიმტკიცე მეფობისა. თუ გნებავს 

უძლეველობა ქვეყნისა ჩვენისა მტერთაგან უნდა იქმნას 

ერთობა. სამეფო ისრაელთა დაეცა, როდესაც გაიყო 

ორად. დაეცა საბერძნეთი, როდესაც გაიყო ორად და 

სამად.“ ჭაბუამ კვლავ აღიმაღლა ხმა და მოსთხოვა 

მდაბლად, რათა თანახმა იქმნეს მეფე გაერთიანებისა და 

აღასრულოს თხოვნა იმერეთის დესპანთა. 

 
(პლატონ იოსელიანი, „ცხოვრება გიორგი მეცამეტისა“, აკაკი გაწერელიას 

შესავალი წერილებით, რედაქციითა და შენიშვნებით). 

      

კითხვები იხილეთ შემდეგ გვერდზე

კითხვები: 

(1) 38.1 დაასახელეთ კონკრეტული მეფე, ვის სამეფო კარზეც გაიმართა დოკუმენტში აღწერილი 

თათბირი. 

(1) 38.2 დოკუმენტის მიხედვით, რა იყო მეფის პირველივე გადაწყვეტილება, როდესაც იმერეთიდან 

მოსულთა თხოვნა გაიგო? 

(1) 38.3 დოკუმენტის მიხედვით, რა ფუნქცია ჰქონდა ჭაბუა ორბელიანს მეფის კარზე? 

(1) 38.4 დოკუმენტში არსებული ინფორმაციიდან გამომდინარე, თქვენი აზრით, რას მიიჩნევდა ჭაბუა 

ორბელიანი „ორგულობად“ ამ კონკრეტულ შემთხვევაში? 

(1) 38.5 დოკუმენტში არსებული ინფორმაციიდან გამომდინარე, რომელი საგვარეულო იყო იმერეთში 

ყველაზე გავლენიანი და საიდან ჩანს ეს? 

გადასვლა დოკუმენტის ტექსტის 1-ლ გვერდზე    

გადასვლა დოკუმენტის ტექსტის მე-2 გვერდზე  

(1) 38.6 დოკუმენტის მიხედვით, როგორი იყო საქართველოში არსებული სხვა პოლიტიკური 

ერთეულების მმართველთა პოზიცია გაერთიანებასთან დაკავშირებით? 

(2) 38.7 დოკუმენტის მიხედვით, კონკრეტულად ვისა და ვის შორის მოხდა დაპირისპირება მეფესთან 

გამართულ თათბირზე და რა იყო ამის მიზეზი? 

(2) 38.8 დოკუმენტში არსებული ინფორმაციიდან გამომდინარე, თქვენი აზრით, როგორი იყო 

დედოფლის პოზიცია და რა არგუმენტი ჰქონდა მას გაერთიანებასთან დაკავშირებით? 

(2) 38.9 დაასახელეთ სამეფო ოჯახის წევრი, მეფისა და დედოფლის გარდა, რომელიც მონაწილეობდა 

თათბირში და როგორი იყო მისი პოზიცია გაერთიანებასთან დაკავშირებით? 

(2) 38.10 ჩამოთვალეთ, საერო პირთა გარდა, კიდევ ვინ ესწრებოდნენ თათბირს და თქვენი აზრით 

რატომ? 

გადასვლა დოკუმენტის ტექსტის 1-ლ გვერდზე    

გადასვლა დოკუმენტის ტექსტის მე-2 გვერდზე  

